ԱՄՓՈՓԱԹԵՐԹ
ՄՈՐԵԽ ՎՆԱՍԱՏՈՒՆԵՐԻ ԶԱՐԳԱՑՄԱՆ ԿԱՆԽԱՐԳԵԼՄԱՆՆ ՈՒՂՂՎԱԾ ԱՊՀ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍԻՆ ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ արդարադատության նախարարություն
	09.09.2025թ.

	
	N /14,2,2,3/40392-2025

	Ի պատասխան Ձեր՝ 2025 թվականի սեպտեմբերի 5-ի թիվ 09.14.3/20092-2025 գրության և ղեկավարվելով «Միջազգային պայմանագրերի մասին» օրենքի 5-րդ հոդվածի դրույթներով՝ Ձեզ եմ ներկայացնում «Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին» համաձայնագրի նախագծում (այսուհետ՝ Նախագիծ) Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև Նախագիծը վավերացման ենթակա դարձնող հիմքերի առկայության մասին Արդարադատության նախարարության եզրակացությունը:
ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ 
ԵԶՐԱԿԱՑՈՒԹՅՈՒՆԸ 
«ՄՈՐԵԽ ՎՆԱՍԱՏՈՒՆԵՐԻ ԶԱՐԳԱՑՄԱՆ ԿԱՆԽԱՐԳԵԼՄԱՆՆ ՈՒՂՂՎԱԾ ԱՊՀ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾՈՒՄ (ԱՅՍՈՒՀԵՏ՝ ՆԱԽԱԳԻԾ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ՆԱԽԱԳԻԾԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ ԱՌԿԱՅՈՒԹՅԱՆ ՄԱՍԻՆ
Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

	Ընդունվել է։

	2. ՀՀ տարածքային կառավարման և ենթակառուցվածքների նախարարություն,
Պետական գույքի կառավարման կոմիտե
	11․09․2025թ.

	
	N ԱՍ//30858-2025

	Ի պատասխան ՀՀ էկոնոմիկայի նախարարության 05.09.2025թ. 06/20092-2025թ․ գրության՝
Հայտնում ենք, որ «Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին» համաձայնագրի նախագծում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	Ընդունվել է։

	3. ՀՀ արտաքին գործերի նախարարություն
	15.09.2025թ․

	
	N 1111/49919-25

	Հայտնում ենք, որ 2025 թվականի սեպտեմբերի 29-ին Մինսկում կայանալու է ԱՊՀ անդամ պետությունների ղեկավարների խորհրդի հերթական նիստը, որի ընթացքում նախատեսվում է ստորագրել «Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին համաձայնագիրը (օրակարգի 7-րդ կետ): 
Կից ներկայացնում ենք ՀՀ արտաքին գործերի նախարարության եզրակացությունը՝ «Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին համաձայնագրի ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին: 
Խնդրում ենք փաստաթուղթը նախապատրաստել ստորագրման՝ առաջնորդվելով «Միջազգային պայմանագրերի մասին օրենքով:
ԵԶՐԱԿԱՑՈՒԹՅՈՒՆ
«Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին» Համաձայնագրի ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը համապատասխանության մասին 
«Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին» Համաձայնագրի ստորագրման արտաքին քաղաքական նպատակահարմարությունը բխում է ԱՊՀ շրջանակներում տարածաշրջանային և մերձսահմանային համագործակցության զարգացման համատեքստում գյուղատնտեսական մշակաբույսերի և արոտավայրերի անվտանգության ապահովման անհրաժեշտությունից:
Համաձայնագիրը նպատակ ունի՝ կանխարգելել Կողմերի պետությունների տարածքներում մորեխ վնասատուների զանգվածային տարածումը, նվազեցնել գյուղատնտեսական մշակաբույսերի բերքին հնարավոր վնասը, ապահովել իրավապայմանագրային հենք բույսերի ֆիտոմոնիթորինգի և պաշտպանության ուղղությամբ համաձայնեցված համատեղ գործողությունների համար:
Վերոնշյալ նպատակների իրականացման համար Համաձայնագրով նախատեսվում է տվյալ ոլորտում Կողմերի նորմատիվ իրավական հենքի կատարելագործում, կանոնավոր ֆիտոսանիտարական հետազոտությունների անցկացում, մոնիտորինգի ազգային թվային համալիրների մշակում և զարգացում, ֆիտոմոնիտորիգի և բույսերի պաշտպանության գծով ԱՊՀ մասնակից պետությունների կազմակերպությունների տեղեկատվական – հաղորդակցական համակարգի ընդլայնում, ազգային կանխատեսումների պատրաստում, կադրերի պատրաստման և մասնագիտական վերապատրաստման ուղղությամբ համագործակցություն, և այլն:
ՀՀ վարած արտաքին քաղաքականության տեսանկյունից Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին համաձայնագրի կնքումը նպատակահարմար է, այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
Ելնելով վերոնշյալից և «Միջազգային պայմանագրերի մասին» օրենքի 7-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին» համաձայնագրի կնքումը:

	Ընդունվել է։











	 4. ՀՀ ֆինանսների նախարարություն
	15.09.2025թ․

	
	N 04/5-2/20319-2025

	«Միջազգային պայմանագրերի մասին» ՀՀ օրենքի 5-րդ հոդվածի 4-րդ կետի համաձայն` կից տրամադրում ենք Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին համաձայնագրի նախագծի վերաբերյալ ՀՀ ֆինանսների նախարարության եզրակացությունը:

Ե Զ Ր Ա Կ Ա Ց ՈՒ Թ Յ ՈՒ Ն
«Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթների առկայության մասին   

«Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին» համաձայնագրի նախագծում (այսուհետ՝ Նախագիծ) առկա են դրույթներ, որոնք կարող են հանգեցնել ՀՀ պետական բյուջեի ծախսերի ավելացման (մասնավորապես՝ Նախագծի 4-րդ հոդվածի 4-րդ և 5-րդ պարբերությունները, 11-րդ հոդվածի 2-րդ պարբերությունը)՝ նկատի ունենալով, որ «1059. Բուսաբուծության խթանում և բույսերի պաշտպանություն» ծրագրի «11002. Բույսերի պաշտպանության միջոցառումներ միջոցառման համար (որի շրջանակներում էլ իրականացվում են մորեխների դեմ պայքարի միջոցառումները) յուրաքանչյուր տարի բյուջետավորվող գումարները նախատեսվում են միայն պայքարի միջոցներ (թունանյութեր) ձեռք բերելու նպատակով:    
Միաժամանակ Նախագծում ՀՀ պետական բյուջեի եկամուտների նվազեցում նախատեսող դրույթներ առկա չեն:

	Չի ընդունվել։

Համաձայն Համաձայնագրի 14-րդ հոդվածի՝ սույն համաձայնագրի իրականացման հետ կապված ծախսերի ֆինանսավորումը կատարվում է մասնակից պետությունների ազգային բյուջեներով լիազորված (իրավասու) մարմինների համար նախատեսվող միջոցների և լիազորված կազմակերպությունների միջոցների հաշվին և դրանց սահմաններում, ինչպես նաև պետությունների (դրանց տնտեսավարող սուբյեկտների) կողմից ազգային օրենսդրությամբ սահմանված կարգով ներգրավվող արտաբյուջետային աղբյուրների հաշվին», ինչը վկայում է այն մասին, որ վերոնշյալ ծախսերը կարող են իրականացվել նաև այլ միջոցների հաշվին։
Միաժամանակ տեղեկացնում ենք, որ Համաձայնագրում առկա Կողմերի համար ծախսեր առաջացնող դրույթներով նախատեսված միջոցառումները մասամբ արդեն իսկ իրականացվում են, մասնավորապես՝ էկոնոմիկայի նախարարության կողմից իրականացվող «Բուսաբուծության խթանում և բույսերի պաշտպանություն»  ծրագրի «Բուսասանիտարիայի  ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում» միջոցառման շրջանակներում արդեն իսկ նախատեսված է 180000 հա մշտադիտարկման աշխատանքների իրականացում, որի 60000 հա-ը կազմում է մորեխների մշտադիտարկումը։  Նույն ծրագրի  «Բույսերի պաշտպանության միջոցառումներ» միջոցառումների շրջանակներում իրականացվում են թունանյութերի ձեռքբերման գործընթացներ, թունանյութեր են ձեռք բերվում նաև մորեխների դեմ պայքարի աշխատանքների իրականացման նպատակով։
Նախագծի 4-րդ հոդվածով նախատեսված մորեխների տարածման և բռնկումների վերաբերյալ կանխատեսումները, ինչպես նաև ԳԻՍ - մշտադիտարկումներն արդեն իսկ իրականացվում են «Կովկասում և Կենտրոնական Ասիայում մորեխների ազգային և տարածաշրջանային կառավարման բարելավում» ծրագրի շրջանակներում։ 
Համաձայնագրի շրջանակներում համապատասխան մասնագետների վերապատրաստման հետ կապված դրույթը (Նախագծի 11-րդ հոդվածի 2-րդ պարբերություն) սահմանված է որպես հայեցողական և չունի պարտադրող բնույթ, բացի այդ նմանատիպ դասընթացներ իրականացվում են նաև ՄԱԿ-ի Պարենի և գյուղատնտեսության կազմակերպության կողմից։


	5. Շրջակա միջավայրի նախարարություն
	09․09․2025թ․

	
	N 1/ԼԽ/10149-2025

	Ի կատարումն փոխվարչապետ Մհեր Գրիգորյանի 2025 թվականի սեպտեմբերի 3-ի №05/60/28790 հանձնարարականի՝ հայտնում եմ, որ շրջակա միջավայրի նախարարությունը ս.թ. սեպտեմբերի 29-ին Մինսկում կայանալիք  ԱՊՀ Կառավարությունների ղեկավարների խորհրդի նիստի օրակարգում ներառված 7-րդ հարցի վերաբերյալ դիտողություններ և առաջարկություններ չունի:

	Ընդունվել է։

	6․ Սննդամթերքի անվտանգության տեսչական մարմին
	09․09․2025թ․

	
	N /12.1/11694-2025

	Ի կատարումն Հայաստանի Հանրապետության փոխվարչապետի՝ 2025 թվականի սեպտեմբերի 3-ի № 05/60/28790-2025 հանձնարարականի՝
Հայտնում եմ, որ ԱՊՀ Կառավարությունների ղեկավարների խորհրդի նիստի օրակարգի 7-րդ հարցի վերաբերյալ առաջարկություններ և դիտողություններ չկան։ 

	Ընդունվել է։ 

	7. ՀՀ ֆինանսների նախարարություն
	11․09․2025թ․

	
	N 04/5-2/20201-2025

	Ի կատարումն ՀՀ փոխվարչապետի՝ ս.թ. սեպտեմբերի 3-ի թիվ 05/60/28790-2025 հանձնարարականի՝ 
Հայտնում ենք, որ ԱՊՀ գլխավոր քարտուղար Ս. Լեբեդևվի՝ ս․թ․ օգոստոսի 26-ի N 2-1/1258 գրությամբ ներկայացված ԱՊՀ կառավարությունների ղեկավարների խորհրդի՝ ս․թ․ սեպտեմբերի 29-ին ք․ Մինսկում կայանալիք նիստի օրակարգում ընդգրկված 7-րդ հարցի վերաբերյալ մեր իրավասությունների շրջանակում առաջարկություններ չունենք՝ պայմանով, որ «Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին» համաձայնագրի նախագծով (օրակարգի 7-րդ հարց) Կողմերի համագործակցության հիմնական ուղղությունների շրջանակներում նախատեսված միջոցառումներն ընթացիկ և առաջիկա տարիներին իրականացվեն «1059. Բուսաբուծության խթանում և բույսերի պաշտպանություն» ծրագրի «11002. Բույսերի պաշտպանության միջոցառումներ միջոցառման համար բյուջետավորվող գումարների շրջանակներում:    

	Ընդունվել է։ 

Միաժամանակ տեղեկացնում ենք, որ Համաձայնագրում առկա Կողմերի համար ծախսեր առաջացնող դրույթներով նախատեսված միջոցառումները մասամբ արդեն իսկ իրականացվում են, մասնավորապես՝ էկոնոմիկայի նախարարության կողմից իրականացվող «Բուսաբուծության խթանում և բույսերի պաշտպանություն» ծրագրի Բուսասանիտարիայի ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում» միջոցառման շրջանակներում արդեն իսկ նախատեսված է 180000 հա մշտադիտարկման աշխատանքների իրականացում, որի 60000 հա-ը կազմում է մորեխների մշտադիտարկումը։  Նույն ծրագրի  «Բույսերի պաշտպանության միջոցառումներ» միջոցառումների շրջանակներում իրականացվում են թունանյութերի ձեռքբերման գործընթացներ, թունանյութեր են ձեռք բերվում նաև մորեխների դեմ պայքարի աշխատանքների իրականացման նպատակով։
Նախագծով նախատեսված մորեխների տարածման և բռնկումների վերաբերյալ կանխատեսումները, ինչպես նաև ԳԻՍ- մշտադիտարկումներն արդեն իսկ իրականացվում են  «Կովկասում և Կենտրոնական Ասիայում մորեխների ազգային և տարածաշրջանային կառավարման բարելավում» ծրագրի շրջանակներում։ 


	8. Առողջապահության նախարարություն
	11․09․2024թ․

	
	N ԼՆ/10.2/26993-2024

	Ի պատասխան Ձեր` 2024 թ. օգոստոսի 28-ի թիվ 04/17382-2024 գրության` հայտնում եմ, որ «Մորեխ վնասատուների զարգացման կանխարգելմանն ուղղված ԱՊՀ մասնակից պետությունների համագործակցության մասին» համաձայնագրի նախագծի առնչությամբ ՀՀ առողջապահության նախարարությունն իր իրավասությունների շրջանակում առաջարկություն և առարկություն չունի:

	Ընդունվել է։



